
PODNOŠENJE ZAHTJEVA ZA IZDAVANJE DODATNIH LISTOVA  

 

Klikom na ikonicu “Dodatni listovi” na početnoj stranici otvara se obrazac za podnošenje 
zahtjeva za dodatnim listovima. Za svako dodatno putovanje potrebno je navesti (slika 1):  

1. Serijski broj ATA karneta za koji Vam trebaju dodatni listovi.  

 U lijevom polju (“Serijski broj ATA karneta”) će biti ponuđeni brojevi već izdatih 
ATA karneta, za koje su zahtjevi podneseni putem aplikacije.  
 

 U desno polje (“Upišite broj ATA karneta”) možete upisati broj ATA karneta, 
ukoliko se isti ne nalazi na listi u lijevom polju. Potrebno je da kliknete na “Serijski 
broj nije u listi” kako bi se omogućio upis broja ATA karneta u desno polje.  

2. Zemlju uvoza – Mjesto odredišta. Upisati krajnje mjesto odredišta (npr. Makedonija)  

3. Zemlje tranzita – Zemlje kroz koje se prolazi. (npr. Bosna i Hercegovina – Srbija – 
Makedonija - Srbija - Bosna i Hercegovina, onda je zemlja tranzita Srbija).  

4. Napomena - Ukoliko postoje informacije koje su specifične za to putovanje potrebno ih je 
upisati u ovo polje.  

 

Slika 1 

Sa desne strane prozora se nalaze polja u koja je potrebno upisati koliko je dodatnih listova 
potrebno nosiocu ATA karneta i dugme “Uputstvo”: 

- Žuti talon je isključivo za upotrebu domaće carine (carinsku ovjeru izvoza iz BiH i 
ponovnog uvoza u BiH) i 1 talon je predviđen za 4 putovanja. Ovaj talon obavezno 
ostaje u karnetu tj. ne odvaja se od njega.  
 

- Bijeli talon je isključivo za upotrebu strane carine (carinsku ovjeru uvoza i ponovnog 
izvoza u i iz zemlje privremenog uvoza) i 1 talon je predviđen za 4 putovanja. Ovaj talon 
obavezno ostaje u karnetu tj. ne odvaja se od njega.  



 

Slika 2 

- Plavi talon je za carinsku ovjeru ulaza i izlaza iz zemlje tranzita i 1 talon je predviđen 
za 8 tranzita (provoza kroz neke zemlje). Ovaj talon obavezno ostaje u karnetu tj. ne 
odvaja se od njega.  
 

- Set žutih kupona - Žuti kupon (kupon za izvoz i kupon za ponovni uvoz) je perforiran i 
njega prilikom ovjere zadržava carinik na izlazu karneta iz Bosne i Hercegovine i 
prilikom njegovog povratka u Bosnu i Hercegovinu. Ukoliko u rubriku “Set žutih 
kupona” upišete broj 1, podrazumijeva se da naručujete 1 set (1 kupon za izvoz i 1 
kupon za ponovni uvoz). 
 

- “Set bijelih kupona” - Bijeli kupon (kupon za uvoz i kupon za ponovni izvoz) je 
perforiran i njega prilikom ovjere zadržava carinik na ulazu, odnosno izlazu iz zemlje 
privremenog uvoza. Ukoliko u rubriku “Set bijelih kupona” upišete broj 1, 
podrazumijeva se da naručujete 1 set (1 kupon za uvoz i 1 kupon za ponovni izvoz). 
 
 
 
 
 
 
 
 
 
 
 
 
 
 
 
 

Slika 3 



- “Set plavih kupona” - Plavi kupon (kupon za tranzit) je perforiran i njega prilikom 
ovjere zadržava carinik na ulazu i izlazu karneta iz zemlje tranzita. Ukoliko u rubriku 
“Set plavih kupona” upišete broj 1, podrazumijeva se da naručujete 1 set (2 kupona 
za tranzit). Napominjemo da su za jedno putovanje sa tranzitom kroz jednu zemlju 
potrebna 2 seta plavih kupona (4 plava kupona), jer se nakon izvoza robe iz BiH 
ovjerava ulazak u zemlju tranzita, a zatim i izlazak iz nje prije ulaska u zemlju 
privremenog uvoza. Nakon što se svrha privremenog uvoza robe ispuni i roba se 
ponovo izveze iz zemlje privremenog uvoza, ovjerava se ulazak u zemlju tranzita, te se 
na kraju ovjerava i izlazak iz zemlje tranzita, prije ponovnog uvoza robe u BiH. 

Ispod polja za upis broja listova nalazi se dugme “Uputstvo”. Klikom na njega otvara se 
Uputstvo za podnošenje zahtjeva za izdavanje dodatnih listova (ovaj dokument).  

 


